
1. Իրավական ակտի ընդունման անհրաժեշտությունը.
Սույն օրենքների նախագծի ընդունման անհրաժեշտությունը ուղղված է գործարար միջավայրի բարելավմանը, աշխատանքային հարաբերությունների ճկունության բարձրացմանը, որի արդյունքում կստեղծվի ավելի բարենպաստ միջավայր ընկերության զարգացման համար։
2.      Ներկա վիճակը և առկա խնդիրները․
Ներկայումս Հայաստանի Հանրապետության օրենսդրությամբ հնարավորություն չի տրվում ընկերությունների բաժնետերերին, փայատերերին կամ անդամներին ներդրումներ կատարել սեփական կապիտալում։
Հարկ է նշել, որ ներկայումս ընկերությունների բաժնետերերը և փայատերերը ներդրումներ են կատարում ընկերության կանոնադրական կապիտալում փոխառությունների տեսքով, որը կատարվում է ընկերության բոլոր բաժնետերերի և փայատերերի մեծամասնության համաձայնությամբ և խոչընդոտներ է առաջացնում ներդրումներ կատարելու համար։
3. Տվյալ բնագավառում իրականացվող քաղաքականությունը
«Հայաստանի Հանրապետության Հարկային օրենսգրքում», «Հայաստանի Հանրապետության Քաղաքացիական օրենսգրքում», «Բաժնետիրական ընկերությունների մասին» օրենքում և «Սահմանափակ պատասխանատվությամբ ընկերությունների մասին» օրենքում փոփոխություններ և լրացումներ կատարելու մասին Հայաստանի Հանրապետության օրենքի նախագծով (այսուհետ՝ Նախագիծ) առաջարկվող փոփոխությունների արդյունքում ընկերությունների բաժնետերերը, փայատերերը կամ անդամները հնարավորություն կունենան կատարել ներդրումներ սեփական կապիտալում։
	Հայաստանի Հանրապետության հարկային օրենսգրքի 108-րդ հոդվածի 1-ին մասի 1-ին կետի համաձայն՝  մասնակիցների (բաժնետեր, փայատեր, անդամ) կողմից շահութահարկ վճարողի կանոնադրական կապիտալում (հիմնադրամում) կատարված ներդրումները, ինչպես նաև նախորդ հարկային տարիների հարկային վնասը մարելու նպատակով մասնակիցների (բաժնետեր, փայատեր, անդամ) կողմից շահութահարկ վճարողի սեփական կապիտալի այլ տարրերում կատարված ներդրումները՝ նախորդ հարկային տարիների հարկային վնասը չգերազանցող չափով։ Նախագծով առաջարկվում է վերոնշյալ հոդվածը կիրառել միայն սեփական կապիտալում կատարված ներդրումները։
	Վերոնշյալ փոփոխությունը հնարավորություն է տալիս կատարել ներդրում ընկերության սեփական կապիտալում, որը շահութահարկով հարկման բազայի որոշման նպատակով շահութահարկ վճարողների համար կդիտարկվի որպես եկամուտ չհամարվող տարր։ 
«Հայաստանի Հանրապետության հարկային օրենսգրքում» նախատեսված փոփոխության արդյունքում անհրաժեշտություն է առաջանում կատարել փոփոխություններ և լրացումներ Նախագծով ներկայացված մյուս օրենքներում
 Միևնույն ժամանակ, Նախագծով ներկայացված կարգավորումները հնարավորություն կտան կրճատել վարչարարությունը, բարելավել ընկերության գործունեությունը, ինչպես նաև սեփական կապիտալում ներգրավել նոր ներդրումներ։ 

4. Ակնկալվող արդյունքը․
Նախագծի ընդունման արդյունքում հնարավորություն կստեղծվի կատարել ներդրումներ, որոնք ուղղված կլինեն ընկերության զարգացմանը և կապահովեն ընկերության գործունեության ճկունությունը։


5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:
6.  «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և (կամ) այլ ռազմավարություններ»
Նախագիծը բխում է ՀՀ կառավարության 2021-2026թթ. ծրագիր «Տնտեսություն» բաժնի «Գործարար և ներդրումային միջավայրի բարելավում» կետից՝ Ներդրումների ծավալների և համատարած արտադրողականության աճը կարող է տեղի ունենալ բարենպաստ գործարար և  ներդրումային միջավայրի առկայության պայմաններում։ 
Միևնույն ժամանակ Գործարար և  ներդրումային միջավայրի բարելավման համար Կառավարության առաջնահերթ նպատակներն են՝
· կապիտալի և  ֆինանսական միջոցների հասանելիության բարձրացումը,
· գործարար և  աշխատանքային հարաբերությունների ճկունության բարձրացումը,
7. Այլ տեղեկություններ (եթե այդպիսիք առկա են)
	Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացում կամ նվազեցում չի նախատեսվում:
